
Visoki  predstavnik  Christian
Schmidt  osuđuje  pokušaje
politiziranja  sudskih
postupaka  i  ugrožavanja
ustavnog  poretka  Bosne  i
Hercegovine

 

“Najnoviji i očigledni pokušaji politiziranja jednog sudskog
predmeta kako bi se ugrozio ustavni poredak države Bosne i
Hercegovine  izuzetno  su  zabrinjavajući”,  izjavio  je  visoki
predstavnik Christian Schmidt.

Zloupotreba  institucija  Republike  Srpske  u  interesu  jedne
osobe predstavlja opasan korak unazad. U interesu je svih
građana  širom  Bosne  i  Hercegovine  –  bilo  u  Federaciji,
Republici Srpskoj ili u Brčko Distriktu – da lokalni politički
lideri  i  međunarodna  zajednica,  uključujući  i  institucije
uspostavljene Daytonom – visokog predstavnika i EUFOR, djeluju
na  način  kojim  se  osigurava  poštivanje  Ustava  BiH  i
kontinuirana  stabilnost  i  napredak  BiH  ka  euroatlantskim
integracijama.

Visoki predstavnik i dalje pažljivo prati razvoj situacije i
neće oklijevati da poduzme mjere koje bude smatrao neophodnim
kako bi se osigurala provedba Mirovnog sporazuma u cijeloj

Bosni i Hercegovini i u njenim entitetima.

Svi u Bosni i Hercegovini moraju shvatiti da nijedan pojedinac
nije iznad zakona. Svi, bez obzira kako se zovu i bez obzira
na funkciju koju vrše, imaju pravo na pravično suđenje, ali
imaju  i  obavezu  da  poštuju  sudske  odluke.  To  je  suština
vladavine prava.


